
MINIT MESYUARAT BIL. 3/2014
JAWATANKUASA NAIB CANSELOR/REKTOR(JKNC/R) IPTA MALAYSIA
	BIL
	PERKARA
	TARIKH DIBANGKITKAN
	KEPUTUSAN
	TINDAKAN

	1.0
	UCAPAN ALU-ALUAN PENGERUSI


	
	1.1 YBhg. Datuk Pengerusi mengucapkan terima kasih dan mengalu-alukan kehadiran YBhg. Datin Paduka Ir. Dr. Siti Hamisah Tapsir, Timbalan Ketua Pengarah, Jabatan Pendidikan Tinggi,  semua Naib Canselor, Timbalan Naib Canselor dan wakil Naib Canselor  dalam Mesyuarat Bil. 3/2014 JKNC/R IPTA. Beliau turut mengucapkan terima kasih kerana kerjasama yang diberikan oleh semua Naib Canselor sehingga berjaya mengadakan tiga kali mesyuarat JKNC/R dan beberapa kali mesyuarat khas.  YBhg. Datuk Pengerusi menjelaskan bahawa pada kali ini dan pada masa-masa yang akan datang, agenda mesyuarat akan dihadkan agar setiap isu/perkara yang dikemukakan mendapat tumpuan yang lebih baik.  
	Makluman

	
	
	
	1.2 Mesyuarat merakamkan ucapan terima kasih dan setinggi-tinggi penghargaan kepada Universiti Tun Hussein Onn (UTHM), khususnya kepada YBhg.  Prof. Dato’ Dr. Mohd. Noh Dalimin, Naib Canselor UTHM yang telah sudi menjadi tuan rumah penganjuran Mesyuarat Jawatankuasa Naib Canselor/Rektor pada kali ini.  
	Makluman

	
	
	
	1.3 Mesyuarat turut merakamkan ucapan terima kasih kepada tuan rumah, UTHM kerana telah meraikan JKNC/R dengan jamuan makan malam dan proaktif mewujudkan  sistem e-mesyuarat.  
	Makluman

	
	
	
	1.4 Mesyuarat juga merakamkan ucapan Tahniah kepada Prof. Dato’ Dr. Omar Osman, Naib Canselor Universiti Sains Malaysia (USM) yang telah dilantik semula sebagai Naib Canselor USM berkuat kuasa pada 28 September 2014 hingga September 2016.
	Makluman

	
	
	
	
	

	
	
	
	1.5 Rakaman ucapan tahniah juga kepada Prof. Dato’ Dr. Musa Ahmad, Naib Canselor Universiti Sains Malaysia (USIM) yang telah dianugerahi gelaran Dato’ dan dilantik sebagai Naib Canselor USIM pada 15 Mei 2014 hingga 14 Mei 2015.  
	Makluman

	
	
	
	1.6 Mesyuarat turut merakamkan ucapan Tahniah kepada Prof. Dato’ Dr. Shahrin Sahib, Naib Canselor Universiti Teknikal Malaysia Melaka (UTEM) yang telah dilantik sebagai Naib Canselor UTEM pada 16 Jun 2014 dan turut dianugerahi gelaran Dato’.
	Makluman

	
	
	
	1.7 Sehubungan dengan itu,  mesyuarat bersetuju agar satu majlis diadakan sebagai tanda pengiktirafan JKNC/R kepada Naib-naib Canselor yang terlibat.
	Sekretariat JKNC/R

	
	
	
	1.8 Selanjutnya,  YBhg. Datuk Pengerusi memaklumkan bahawa isu tentang MUET tidak akan dibincangkan lagi kerana isu tersebut telah dibincangkan dan diputuskan pada peringkat Parlimen  dan JKNC/R juga telah  membincangkan perkara tersebut dalam pertemuan khas bersama Menteri Pendidikan II di Putrajaya.
	Makluman

	2.0
	PENGESAHAN MINIT MESYUARAT BIL. 2/2014 JKNC/R IPTA.

	
	Mesyuarat bersetuju untuk menerima dan mengesahkan Minit Mesyuarat Jawatankuasa Naib Canselor/Rektor IPTA Bil. 2/2014 yang telah diadakan pada 11 Ogos 2014, di Universiti Malaysia Kelantan (UMK) tanpa sebarang pindaan.
	Makluman

	3.0
	PEMBENTANG-AN

3.1 Perkara-perkara yang perlu disampaikan kepada Mesyuarat JKNC/R.
	15/12/2014
	3.1.1  Kebolehpasaran Siswazah (GE)

i. Pembentangan disampaikan oleh Datin Paduka Ir. Dr. Siti Hamisah Tapsir, Timbalan Ketua Pengarah Pengajian Tinggi (sila Rujuk Lampiran A1).
	

	
	
	
	
	

	
	
	
	
	

	
	
	
	ii. IPTA perlu mencapai sasaran kebolehpasaran graduan (graduate employability, GE), iaitu peratus bekerja selepas enam bulan bergraduasi. Laporan GE perlu menyatakan tempoh sebenar data tersebut dikutip. Sekiranya sasaran tidak tercapai, maka pihak IPTA perlu memberikan justifikasi lengkap, serta cadangan penambah-baikan untuk mencapai sasaran pada tahun-tahun berikutnya. Cadangan penambah-baikan termasuk melihat semula tarikh majlis konvokesyen.
	Naib Canselor/ Rektor 

	
	
	
	iii. Ahli mesyuarat meminta agar sasaran GE ditetapkan dengan mengambil kira sifat dan ciri program akademik yang ditawarkan di universiti, dan bukan hanya satu sasaran angka yang perlu dipatuhi oleh semua universiti.  Hal ini kerana setiap universiti dan setiap program akademik yang ditawarkan adalah berbeza, dan dengan itu, sasaran yang ditetapkan juga seharusnya berbeza. 
	Kementerian Pendidikan Malaysia

	
	
	
	iv. Ahli mesyuarat juga meminta agar ‘the spirit of employability’, diberikan perhatian dan bukan angka semata-mata semasa meletakkan sasaran kebolehpasaran graduan. Hal ini kerana GE  juga bergantung kepada perkembangan ekonomi negara.
	Naib Canselor/ Rektor

	
	
	
	Sehubungan dengan itu, JKNC/R disarankan supaya mewujudkan jawatankuasa bertindak (task force) untuk melaksanakan kajian kecil tentang GE dan melaporkannya kepada JKNC/R untuk dibawa kepada Kementerian Pendidikan Malaysia.
	Sekretariat JKNC/R



	
	
	
	
	

	
	
	
	v. Selain daripada itu, graduan dengan pencapaian akademik yang cemerlang seharusnya digalakkan bekerja dengan kerajaan, dan bukannya dengan pihak swasta sahaja.  
	Naib Canselor / Rektor

	
	
	
	3.1.2 Pelaporan Return on Investment(ROI) dan cost benefit analysis (CBA)
	

	
	
	
	i.   Institusi Pengajian Tinggi Awam (IPTA), terutamanya RU, perlu melaporkan return on investment (ROI) dan cost benefit analysis (CBA) untuk perbelanjaan geran yang diterima daripada kerajaan, khususnya geran penyelidikan agar pihak awam faham aspek-aspek yang diambil kira di IPTA. Laporan ROI dan CBA hendaklah dikemukakan kepada KPM.
	Naib Canselor/ Rektor

	
	
	
	ii. Sehubungan dengan itu, ahli mesyuarat meminta supaya kaedah dan format ROI/CBA dibincangkan dengan lebih lanjut dan dipersetujui secara bersama agar semua universiti menggunakan kerangka yang selaras. Melalui penyelarasan format ini, data antara universiti dapat dibuat perbandingan bagi tujuan penambahbaikan. Pembangunan kerangka ini perlu mengambil kira kepelbagaian dalam misi, visi dan operasi universiti. 
	Naib Canselor/ Rektor & Sekretariat JKNC/R

	
	
	
	Format tersebut juga perlu mengambil kira kaedah untuk melaksanakan penilaian tentang manfaat yang boleh diukur  (tangible ) dan yang tidak boleh diukur  (intangible). Kerangka ROI/CBA ini akan dibangunkan di bawah penyeliaan JKNC/R
	

	
	
	
	
	

	
	
	
	iii. Ahli mesyuarat meminta agar perbincangan secara langsung dengan pihak EPU diadakan supaya kedua-dua pihak (universiti dan EPU) dapat saling memahami berkenaan isu-isu yang mempengaruhi pengiraan dan pencapaian ROI dan CBA.
	Sekretariat JKNC/R

	
	
	
	iv.        Mesyuarat mengambil maklum bahawa banyak isu universiti yang dikemukakan oleh sekelompok kecil masyarat adalah berdasarkan persepsi yang negatif.  Sehubungan dengan itu, JKNC/R perlu memberikan maklum balas, khususnya kepada EPU dengan data yang  kukuh dan autentik agar IPTA tidak lagi mendapat persepsi yang negatif.
	Naib Canselor/ Rektor

	
	
	
	v. Mesyuarat bersetuju dengan cadangan JPT bahawa IPTA hendaklah menetapkan hala tuju masing-masing berkaitan dengan semua program akademik yang ditawarkan dan yang berdaftar dalam MQR. Pertimbangan untuk terus menawarkan atau menjumudkan program perlu dijalankan, dan perhatian perlu diberikan kepada peningkatan kualiti bagi program-program sedia ada, serta bidang tujahan utama universiti. Pertimbangan ini juga hendaklah mengambil kira aspek kerelevanan dan kepentingan kepada Negara.
	Naib Canselor/ Rektor

	
	
	
	3.1.3 Makmal STEM
	

	
	
	
	i.      Semua Institusi Pengajian Tinggi Awam (IPTA) diminta memberikan kerjasama bagi membenarkan makmal-makmalnya digunakan oleh sekolah-sekolah. Hal ini bertujuan agar hasrat kerajaan untuk mencapai nisbah peratus 60:40 bagi STEM: bukan STEM tercapai.
	Naib Canselor/ Rektor Universiti

	
	
	
	
	

	
	
	
	ii. Sehubungan dengan itu, mesyuarat memohon agar pihak Kementerian memberikan penjelasan tentang  peruntukan kewangan bagi membiayai bahan-bahan habis guna yang terlibat dalam penggunaan makmal.  Mesyuarat bersetuju agar perkara ini dibincangkan secara berasingan pada peringkat KPM
	Kementerian Pendidikan Malaysia

	
	
	
	iii. Mesyuarat dimaklumkan bahawa perbincangan berkaitan perkara tersebut di peringkat KPM akan diadakan pada 16 Disember 2014.
	Makluman

	
	
	
	3.1.4 
Perjawatan
	

	
	
	
	i.      Institusi Pendidikan Tinggi Awam (IPTA) diminta agar tidak mengambil Pegawai Perkhidmatan Pendidikan (PPP) dan PPPT yang menerima biasiswa, dan masih bercuti belajar memandangkan mereka masih mempunyai ikatan kontrak yang perlu dipenuhi.
	Naib Canselor/ Rektor Universiti

	
	3.2 Cadangan Infra-struktur Rangkaian.
	15/12/2014
	3.2.1 
Kertas cadangan dibentangkan oleh Pengerusi Jawatankuasa Kerja Kajian Penyediaan Infrastruktur Rangkaian, Kementerian Pendidikan Malaysia (sila rujuk Lampiran A2).
	

	
	
	
	i.      Penggunaan lebar jalur (bandwidth) yang tinggi dapat dikaitkan dengan aktiviti penyelidikan yang tinggi, sebagaimana diperhatikan daripada data kajian-kajian yang telah dilakukan. Sehubungan dengan itu, bagi mengoptimumkan sumber kewangan negara, pelaburan untuk infrastruktur lebar jalur seharusnya dikonsolidisasi dalam kalangan universiti, kolej komuniti, kolej matrikulasi, politeknik, dan sekolah. Ini kerana perbelanjaan untuk pembelian fibre amat tinggi, iaitu sekitar RM200,000/km. Infrastruktur yang disasarkan merangkumi 12 buah fibre core, namun, buat permulaan, hanya 4 buah fibre coresahaja perlu dipasang.
	Naib Canselor/ Rektor Universiti

	
	
	
	ii. Mesyuarat bersetuju secara prinsip dengan cadangan yang dikemukakan, dan Jawatankuasa Kerja Kajian tersebut diminta untuk memperkemas kertas cadangan, termasuk mengemukakan cadangan business model dan mengemukakannya kepada KPM.
	Jawatankuasa Kerja Kajian Penyediaan Infrastruktur Rangkaian, Kementerian Pendidikan Malaysia

	
	3.3 
Program kepimpinan global pelajar di Oxford.
	15/12/2014
	3.3.1 
Kertas cadangan dibentangkan oleh YBhg Dato’ Mizan Hitam, Timbalan Naib Canselor (HEPA), Universiti Islam Antarabangsa (sila rujuk Lampiran A3)
	

	
	
	
	i.      Mesyuarat mengambil maklum tentang cadangan pelaksanaan Program Kepimpinan Global Pelajar di Oxford. Di bawah program ini, seramai 40 orang pelajar yang terpilih daripada IPTA akan menjalani program di Oxford selamadua (2) minggu. Program ini juga terbuka kepada pelajar lain yang menunjuk-kan potensi kepimpinan yang tinggi.Selain sebagai usaha untuk memberi pendedahan kepada pelajar, program ini juga dapat dianggap sebagai hadiah kepada pelajar yang cemerlang.  Sehubungan dengan itu, UIAM berhasrat menjadi penganjur bagi program ini. 
	Makluman

	
	
	
	ii. Mesyuarat bersetuju dengan cadangan program ini, dan menetapkan bahawa penyertaan dalam program ini bukan mandatori bagi semua universiti. Sebagai langkah penjimatan, mesyuarat mencadangkan agar kegiatan tersebut diadakan di Malaysia Hall, London.
	

	
	
	
	iii. Mesyuarat juga mencadangkan agar YBhg. Dato’ Dr. Mizan Hitam berbincang dengan pihak AKEPT bagi tujuanpenganjuran program yang seumpama,tetapi dengan menjemput pakar dari Oxfordke Malaysia.  Selain untuk tujuan penjimatan, JKNC/R berharap program seumpama yang dijalankan di dalam negara akan memberi manfaat kepada lebih ramai pelajar.
	Naib Canselor (HEPA), UIAM/ YBhg. Dato’ Dr. Mizan Hitam

	
	3.4 
Program Parlimen Mahasiswa.
	
	3.4.1 Mesyuarat mengambil maklum bahawa UIAM juga akan menganjurkan program Parlimen Mahasiswa yang akan diadakan pada 26 hingga 27 Januari 2015.  Parlimen Mahasiswa akan  dipengerusikan sendiri oleh Speaker Dewan Rakyat bagi membolehkan mahasiswa mendapat pendedahan tentang suasana persidangan Parlimen yang sebenar.  Setiap universiti dijemput untuk menghantar sepuluh orang pelajar  (termasuk dalam kalangan MPP) bagi menyertai program tersebut.   Sehubungan dengan itu, UIAM akan menghantar surat jemputan kepada semua universiti.
	Makluman

	
	3.5 Laporan audit pelan tindakan memartabat-kan Bahasa Melayu sebagai bahasa ilmu di Institusi Pengajian Tinggi 2013/2014.
	15/12/2014
	3.5.1 
Kertas yang dibentangkan oleh YBhg. Prof. Dr. Zaharani Ahmad, Timbalan Ketua Pengarah (Dasar), Dewan Bahasa dan Pustaka, Malaysia (sila rujuk Lampiran A4) 
	Jabatan Pendidikan Tinggi

	
	
	
	i.      Mesyuarat mengambil maklum bahawa audit bahasa Melayu telah dilaksanakan di enam buah institusi pengajian tinggi awam Malaysia sebagai pengukuhan Pelan Tindakan Memartabatkan Bahasa Melayu Sebagai Bahasa Ilmu di Institusi Pengajian Tinggi.  Secara keseluruhannya, pelan 2013/2014 yang dilancarkan pada tahun 2011 ini didapati tidak berjaya dan pelan untuk tahun yang selanjutnya perlu dibincangkan bersama-sama JKNC/R terlebih dahulu.

ii. Mesyuarat bersetuju pemartabatan bahasa Melayu perlu diteruskan dan dimasukkan dalam Blue Print Pelan Pembangunan Pendidikan Tinggi Malaysia sebagai Lonjakan ke-11.  Semua universiti perlu mengambil tindakan yang sewajarnya berhubung dengan pewujudan dasar bahasa Melayu di universiti masing-masing, iaitu dengan mengambil kira sebahagian daripada inisiatif yang terkandung dalam Pelan Tindakan MBM untuk dilaksanakan di universiti masing-masing.  Beberapa contoh dan  cadangan inisiatif pelaksanaan juga turut dibentangkan dalam laporan ini. 
	

	
	
	
	iii. 
	

	
	
	
	iv. Mesyuarat mengambil maklum bahawa KPI Pelan Tindakan MBM tidak termasuk dalam KPI PSPTN. Walau bagaimanapun, mesyuarat bersetuju bahawa kepentingan penguasaan bahasa Melayu yang baik dalam kalangan pelajar serta kakitangan universiti bahasa Melayu perlu diberikan perhatian.
	Naib Canselor/ Rektor



	
	
	
	v. Satu kertas cadangan menjadikan agenda pemerkasaan Bahasa Melayu sebagai Lonjakan ke-11 Pelan Pembangunan Pendidikan Malaysia (Pengajian Tinggi) dikemukakan kepada Yang Amat Berhormat Timbalan Perdana Menteri selaku Menteri Pendidikan Malaysia.
	Sekretariat JKNC/R

	
	3.6 Kerangka Pemerkasaan   Kepimpinan Pengajian Tinggi.
	15/12/2014
	3.6.1 
Kertas ini dibentangkan dengan tujuan  untuk memaklumkan ahli JKNC/R tentang kerangka pemerkasaan kepimpinan pengajian tinggi di Malaysia dan strategi pengukuran perancangan penggantian institusi pengajian tinggi.Kertas ini adalah lanjutan daripada pembentangan di Mesyuarat Pengurusan Tertinggi KPM dan mesyuarat Susulan Jemaah Menteri KPM.

3.6.2 
Maklum balas daripada pembentangan tersebut mesyuarat mengambil maklum bahawa wujud isu gender dalam pemilihan pengurusan tertinggi universiti.  Dalam hal ini, JKNCR mengingatkan bahawa kepimpinan yang ada di universiti adalah kepimpinan kesarjanaan, bukan kepimpinan pengurusan universiti.  Justeru, AKEPT diminta untuk memberikan perhatian terhadap perkara ini. JKNC/R turut menegaskan bahawa kepakaran/ kepemimpinan (leadership) perlu dibangunkan agar dapat dirujuk oleh semua pihak.
	Makluman

AKEPT

	4.0
	HAL-HAL LAIN
	
	
	

	
	4.1 
Penubuhan Sekretariat Tetap JKNC/R sebagai badan pemikir.
	15/12/2014
	4.1.1 
Mesyuarat bersetuju bahawa terdapat keperluan untuk menubuhkan sebuah Sekretariat Tetap JKNC/R. Sekretariat ini akan berfungsi sebagai badan pemikir (think tank) yang mengkaji dan menasihati isu-isu pengajian tinggi, khususnya yang dibincangkan oleh media massa. Peranan Sekretariat Tetap ini penting kerana banyak kenyataan akhbar yang dikeluarkan oleh sesetengah pihak tidak bersandarkan fakta sebenar.
	Sekretariat JKNC/R

	
	
	
	
Hal ini menyebabkan mesyarakat membentuk persepsi yang negatif ke atas isu-isu tertentu pengajian tinggi. Sekretariat ini akan diletakkan di bawah JKNC/R, dan dianggotai pakar-pakar IPTA. Peruntukan akan dipohon dari KPM dan peruntukan khas dari setiap IPTA.
	

	
	4.2 
Isu Universiti Malaya.
	15/12/2014
	Mesyuarat mengambil maklum bahawa isu tentang  tindakan disiplin yang diambil terhadap lapan (8) orang pelajarnya yang mengadakan tindakan “berkampung” di hadapan pintu pagar universiti tidak akan ditarik balik walaupun melibatkan pihak luar.  Tindakan ini adalah bertujuan untuk mendidik pelajar dan orang awam agar menghormati akta dan tatatertib yang dikuatkuasakan oleh pihak universiti.
	Makluman



	
	4.3 
Perjalanan Naib-Canselor Ke Luar Negara.


	15/12/2014
	4.3.1 
Mesyuarat turut membincangkan isu had perjalanan Naib Canselor ke luar Negara.  Mesyuarat mendapati bahawa ketetapan tersebut mengehadkan peranan dan tugas yang dimainkan oleh Naib Canselor, misalnya untuk tujuan  mempromosikan universiti pada peringkat antarabangsa. Ketetapan had ini juga tidak menyokong hasrat kerjasama antara negara-negara di Asia, terutama 
	

	
	
	
	dalam konteks AEC yang akan bermula pada 2015. Had ini juga mendatangkan masalah kepada universiti yang bersempadan dengan negara jiran, misalnya UniMAP, UUM, UMK dan UTM, yang sering bekerjasama dengan universiti di negara-negara yang bersempadanan.

4.3.2
Justeru, JKNC/R berharap agar pihak kementerian meninjau semula had perjalanan tersebut kerana sudah tiba masanya untuk ahli JKNC/R menjadi pemimpin pada peringkat ASEAN.  Pihak kementerian perlu mengambil kira bahawa Naib Canselor/Rektor sering dijemput oleh negara luar sebagai pakar rujuk.
	

	
	
	
	
	KPM

	
	
	
	4.3.3
Sehubungan dengan itu, YBhg. Timbalan Ketua Pengarah JPT memaklumkan bahawa kertas cadangan untuk menyemak semula had perjalanan tersebut telah disediakan oleh KPT dan akan dibentangkan kepada JPA dalam masa terdekat.  Justeru, YBhg. Timbalan Ketua Pengarah JPT mengalu-alukan surat daripada JKNC/R sebagai sokongan kepada kertas cadangan yang telah sedia ada.  
	Sekretariat JKNC/R

	
	4.5
Penubuhan MBOT.
	
	Mesyuarat dimaklumi bahawa penubuhan MBOT telah dibincangkan di Parlimen. Semua IPTA, terutamanya universiti MTUN perlu memikirkan jalan agar pengiktirafan program teknologi kejuruteraan diletakkan di bawah MOSTI dan bukannya di bawah Lembaga Jurutera Malaysia (BEM).
	Naib Canselor/ Rektor



	
	4.6 Isu Pengantara-bangsaan dan Operasi EMGS. 


	
	Mesyuarat dimaklumi bahawa operasi EMGS berkaitan pengantarabangsaan melibatkan perbelanjaan yang banyak dan proses yang panjang serta rumit. Terdapat banyak kelewatan yang mendatangkan impak negatif kepada reputasi universiti awam dan sasaran pelajar antarabangsa. Sehubungan itu, mesyuarat meminta supaya wakil KPM dijemput untuk membuat pembentangan tentang EMGS pada mesyuarat yang akan datang. Pengisian pembentangan termasuk pelaksanaan operasi EMGS, terutama yang melibatkan IPTA, supaya agenda pengantarabangsaan dapat berjalan dengan lancar.
	Sekretariat JKNCR

	
	4.7 Kedudukan Naib Canselor dalam LPU.
	11/8/2014
	4.7.1 Mesyuarat mengambil maklum bahawa perkara ini telah dibangkitkan dalam Mesyuarat Bil. 2 JKNC/R perkara 4.1. Namun begitu, mesyuarat berpandangan bahawa satu kertas khas berkenaan dengan kemudahan Naib Canselor sebagai  ahli LPU perlu disediakan.  Sehubungan dengan itu, Sekretariat JKNC/R akan  menyediakan kertas yang berkaitan untuk diajukan kepada Ketua Setiausaha Sulit (KSU) Kementerian Pendidikan Malaysia.
	Sekretariat JKNC/R

	
	
	
	4.7.2 Mesyuarat turut mengambil maklum bahawa perkara-perkara lain yang melibatkan dasar boleh dibawa kepada Majlis Pengajian Tinggi Negara (MPTN) untuk diputuskan.  Mesyuarat terdekat adalah pada 9 Januari 2014.
	Makluman

	5.0 
	PENANGGUHAN MESYUARAT.


	
	Mesyuarat ditangguhkan pada pukul 1.30 tengah hari.  Mesyuarat akan datang dicadangkan diadakan di Universiti Teknologi Malaysia, Johor Darul Takzim dan tarikh akan ditetapkan kemudian.
	Universiti Teknologi Malaysia

